
ইতিহাস আশ্রিত মুক্তিযুদ্ধ পরবর্তী সময়কে উপজীব্য করে দেয়াল ‘ রচনা করা হয়েছে , একটি সদ্যস্বাধীন জাতির ভাগ্যকাশের চরম অনিশ্চয়তার কাল নিয়ে । এই উপন্যাসটি হুমায়ূন আহমেদের এক অনবদ্য সৃষ্টি , বইটি পড়ে খুব ভাল লাগছে ৷দেয়াল । হুমায়ূন আহমেদের শেষ উপন্যাস । অনেক অনেক তথ্য আছে আবার অনেক জায়গাতেই খাপছাড়া মনে হয়েছে । 

তবে অনেক অজানা ইতিহাস জানা গিয়েছে । বইটাতে বঙ্গবন্ধুর অসাধারণ ব্যক্তিত্বর কথা যেমন আছে , তেমন দেশ চালনায় তার কিছু বেঠিকের কথাও আছে , তার অনুগতদের সামলানাের ব্যর্থতার কথাও আছে । জিয়ার কর্নেল তাহেরকে হত্যা এরপর হাজার হাজার সেনাবাহিনীর সৈনিক , অফিসার হত্যার কথা , গােলাম আজমকে সসম্মানে ফিরিয়ে আনার কথা যেমন আছে আবার তার সাধারন জীবনযাপনের কথাও আছে , বৰ্হবিশ্বের সাথে সুসম্পর্কের কথাও আছে । 

দেয়াল উপন্যাসটি পড়ার মাধ্যমে আরাে অনেক বিষয় জানা যায় । দেয়াল উপন্যাসটি পরে জানা পঁচাত্তরে বাঙালি । চরিত্রে যে স্থলনগুলাে দেখেছি , যে পচন , তা ধ্রুব নয় , চিরস্থায়ী নয় । পঁচাত্তরের অন্ধকারের বিপরীতে আলাে আছে , যে আলাে আমরা চোখ । খুলে একটু তাকালেই দেখত পারি । আমরা আয়নায় চোখ ফেলতে আর ভয় পাই না । খুব সংবেদী বর্ণনায় হুমায়ূন আহমেদ তাঁর চরিত্রগুলাে , ঘটনাগুলাে তুলে ধরেছেন । 

তাঁর পাঠকেরা তাঁদের পরিচিত দু – একটি চরিত্র অথবা সেগুলাের আদলে তৈরি কিছু মানুষজন পাবেন এই উপন্যাসে । এরগল্পটি অজটিল , কিন্তু বােধ – অনুভূতিগুলাে তীব্র এবং তীক্ষ , মন আচ্ছন্ন করা অথবা অশান্ত করা । শফিক এই গল্পের কেন্দ্রীয় এক চরিত্র , অনেকটা হিমুর মতাে — সত্যবাদী কিন্তু কিছুটা ভীতু । সে যার গৃহশিক্ষক , যার নাম অবন্তী , বয়স ১৬ , সে আরেক গুরুত্বপূর্ণ চরিত্র । তাদের ভেতর একটি সম্পর্ক হয় , আবার পুরাে যে হয় , তা – ও নয় । 

এই কাছে আসা – দূরে থাকার ভেতর একটা রহস্য এবং রােমাঞ্চ আছে , যা শুরু থেকে শেষ পর্যন্ত অটুট থাকে । অবন্তীর সঙ্গে বিয়ে হয় এক গদিনশীন যুবক পিরের , যাকে এক ট্র্যাজিক মানুষ হিসেবে পাঠক ভালােবাসবেন ।এই উপন্যাসে শফিক – অবন্তী – হাফেজ জাহাঙ্গীর – সরফরাজ খানের গল্পটাই প্রধান , কিন্তু একে চালিয়ে নিয়ে যায় পঁচাত্তরের নানা ঘটনা । 

ফলে বঙ্গবন্ধু গল্পের কয়েক জায়গায় আবির্ভূত হন । তাঁকে খুব অন্তরঙ্গ , কিছুটা আমােদপ্রিয় মানুষ হিসেবে আমরা দেখি , অথচ তাঁকে ঘিরে ভয়ানক যে কূটচালগুলাে খেলতে থাকে খলনায়কেরা , সেগুলাে যখন বর্ণনা করেন ঔপন্যাসিক , আমরা বুঝি বঙ্গবন্ধু মানুষ চিনতে কখনাে কখনাে ভয়ানক ভুল করেছেন , ট্র্যাজিক নায়কদের মতাে , যেমন খন্দকার মােশতাক আহমদকে , খালেদ মােশাররফকে ; হুমায়ূন আহমেদ তাঁর প্রাপ্য মর্যাদা দিয়েছেন । 

কর্নেল তাহেরকে পুনরধিষ্ঠিত করেছেন তাঁর বীরের আসনটিতে । এ দুই চরিত্রের এক আশ্চর্য নিরাবেগ চিত্রায়ণ করেছেন লেখক ইতিহাসের দায় থেকেই । এ উপন্যাসে জিয়াউর রহমানও আছেন । এবং আছেন তাঁর ভূমিকাতেই । জিয়ার প্রাণ রক্ষাকারী বন্ধু কর্নেল তাহেরকে যখন ফাঁসিতে ঝােলানাে হলাে , দেখা গেল কর্নেল তাহেরের কোনাে অভিযােগ নেই কারও বিরুদ্ধে , শুধু অসম্ভব এক স্থিরচিত্ততার প্রকাশ ঘটিয়ে তিনি বীরত্ব এবং দেশপ্রেম কাকে বলে তার এক অসাধারণ উদাহরণ সৃষ্টি করে গেলেন । 

উপন্যাসটিতে হুমায়ূন আহমেদ নিজেও আছেন , যেহেতু নিজেও তিনি পঁচাত্তরের ইতিহাসে ছিলেন । এই ইতিহাসকে দেয়ালবন্দী হতে দেখেছেন , ফলে দেয়ালটা ভাঙার একটা উদ্যোগ নিয়েছেন । ইতিহাসের কাছে হয়তাে এ তাঁর নিজস্ব দায়মুক্তি ।

